ՏԵՂԵԿԱՆՔ–ՀԻՄՆԱՎՈՐՈՒՄ

<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>> Հայաստանի Հանրապետության կառավարության որոշման ընդունման վերաբերյալ
 
<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>>  Հայաստանի Հանրապետության կառավարության որոշման նախագծի ընդունման անհրաժեշտությունը բխում է`

1. <<Ոչ նյութական մշակութային ժառանգության մասին>> Հայաստանի Հանրապետության օրենքի 7-րդ հոդվածի 4-րդ կետից (սահմանում է Հայաստանի Հանրապետությունում մշակութային տարածքների ճանաչ​ման չափորոշիչները և հաստատում մշակութային տարածքների ցանկը), 

2. <<Ոչ նյութական մշակութային ժառանգության մասին>> Հայաստանի Հանրապետության օրենքի 8-րդ հոդվածի 5-րդ կետի պահանջից (Հայաստանի Հանրապետության կառավարության հաստատմանն է ներ​կայացնում Հայաստանի Հանրապետությունում մշակութային տարածք ճա​նաչելու չափորոշիչները, ինչ​պես նաև մշակութային տարածքների ցանկը),

3. ՀՀ վարչապետի 2010 թ. հունվարի 15-ի N 8-Ա որշմամբ հաստատված <<Ոչ նյութական մշակութային ժառանգության մասին Հայաստանի Հանրապետության օրենքի կիրարկումն ապահովող միջոցառումների ցանկի>> 5-րդ կետի պահանջից (<<Հայաստանի Հանրապետությունում մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>> Հայաստանի Հանրապետության կառավարության որոշման նախագիծ: Կատարման ժամկետը` 2011 թ. դեկտեմբերի 3-րդ տասնօրյակ),
4. ՀՀ կառավարության 2010 թ. ապրիլի 15-ի N 449-Ն որոշմամբ հաստատված Հայաստանի Հանրապետության ազգային անվտանգության ռազմավարական դրույթներով նախատեսված մշակույթի ոլորտի ծրագիրը և մշակույթի ոլորտի ծրագրի միջոցառումների ցանկի 4-րդ կետի 3-րդ ենթակետի պահանջից (Ավանդական ժողովրդական արհեստագործության զարգացման ծրագրի մշակում և իրականացում),

5. ՅՈՒՆԵՍԿՕ-ի <<Ոչ նյութական մշակութային ժառանգության պաշտպանության մասին>> կոնվենցիայի 1-ին հոդվածի ա), բ), գ) կետերի, 11-րդ հոդվածի, 12-րդ հոդվածի 1-ին կետի, 13-րդ հոդվածի ա) կետի, 14-րդ և 15-րդ հոդվածների պահանջներից,
6. ՅՈՒՆԵՍԿՕ-ի <<Մշակութային և բնության համաշխարհային ժառանգության պաշտպանության մասին>> 5-րդ հոդվածի պահանջներից,
7. ՅՈՒՆԵՍԿՕ-ի <<Մշակութային ինքնարտահայտման ձևերի բազմազանության պաշտպանության և խրախուսման մասին>> կոնվենցիայի  5-ից 8-րդ հոդվածների պահանջներից:
<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>>  Հայաստանի Հանրապետության կառավարության որոշման նախագծի մշակման ընթացքում հաշվի են առնվել ոչ նյութական մշակութային ժառանգության տարածքների պահպանման գործում զգալի հաջողությունների հասած պետությունների փորձը (Չինաստան, Բելգիա, Ֆրանսիա, Իսպանիա, Իտալիա, Հունաստան, Ռուսաստան, Բելառուս, Լատվիա):

<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>>  Հայաստանի Հանրապետության կառավարության որոշման նախագծի ընդունումը կնպաստի ավանդական մշակույթի կրողների խրախուսմանը (իրենց գիտելիքների և հմտությունների պահպանման, օգտագործման և փոխանցման համար), մշակութային ներուժի համակարգված օգտագործմանը` հաշվի առնելով ցանկում տեղ գտած  բնակավայրերի մշակութային առանձնահատկությունները և ապահովելով ոչ նյութական մշակութային արժեքներ ստեղծող, պահպանող և փոխանցող համայնքների, խմբերի հնարավորինս լայն մասնակցությունը մշակութային  ժառանգության պահպանության, կենսունակության ակտիվացման գործին, ինչպես նաև դրանց հասա​րակության լայն խավերի հաղորդակցման մատչելիությունը: 

Միաժամանակ, տվյալ տարածքներում մշակութային քաղաքականության առավել թիրախային մոտեցումը կխթանի տվյալ տարածքների տնտեսական զարգացմանը, ինչպես նաև դրանք զբոսաշրջության նպատակով օգտագործմանն ու այդ առումով Հայաստանի Հանրապետությունն առավել գրավիչ ներկայացմանն ու հանրահռչակմանը:  

Նախագծի ընդունումը կնպաստի նաև հասնելու ՀՀ կառավարության 2010 թ. ապրիլի 8-ի N 384-Ն որոշմամբ հաստատված <<Հայաստանի Հանրապետության ազգային անվտանգության ռազմավարության դրույթներով նախատեսված` Հայաստանի Հանրապետության քաղաքաշինության նախարարության ծրագրի իրականացումն ապահովող միջոցառումների ցանկի 1-ին կետի 1.6.-րդ ենթակետով նախատեսված միջոցառման ակնկալվող արդյունքին (ճարտարապետական ժառանգության ու քաղաքների պատմամշակութային միջավայրերի պահպանություն և վերազարգացում, ազգային արժեքների և ավանդույթների, հոգևոր ու մշակութային ժառանգության պահպանում, դրանց վերարտադրության ու զարգացման համար նպաստավոր պայմանների ստեղծում, որպես օրինակելի մոդելներ` Գյումրի, Գորիս և Աշտարակ քաղաքների ինքնատիպության, գրավչության բարձրացմանն ուղղված ծրագրային միջոցառումների մշակում, պատմական քաղաքների կառավարման և ինստիտուցիոնալ կարողությունների ամրապնդմանը, մարդկանց բարեկեցության, տուրիստական գրավչության բարձրացմանը, նոր աշխատատեղերի ստեղծմանը նպատակաուղղված ծրագրերի մշակում):

Հաստատման ներկայացվող ցանկում տեղ են գտել ՀՀ երկու բնակավայրեր` Արենին (ՀՀ Վայոց ձորի մարզ) և Գյումրին (ՀՀ Շիրակի մարզ)` հաշվի առնելով նրանց նկատմամբ ժողովրդական ընկալումները. Արենին զուգորդվում է ավանդական գինեգործության, իսկ Գյումրին` ավանդական արհեստագործության հետ: 

Ոչ նյութական մշակութային ժառանգության ոլորտի 2012 թ. բյուջեում արդեն իսկ նախատեսված են միջոցառումներ մշակութային տարածքներում ավանդական մշակույթի պահպանման համար: Մասնավորապես, կիրականացվի <<Ոչ նյութական մշակութային ժառանգության կրողների կողմից դասընթացների կազմակերպում` ոչ նյութական մշակութային տարածքների պահպանման, կենսունակության պաշտպանության և սերունդներին անխախտ փոխանցման նպատակով>> ծրագիրը:

Հաստատման ներկայացված ցանկը վերջնական չէ: Չափորոշիչների հիման վրա այն կարող է մշտապես համալրվել:

ՀՀ մշակույթի նախարար 



Հասմիկ Պողոսյան

ՏԵՂԵԿԱՆՔ

<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>> Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>> Հայաստանի Հանրապետության կառավարության որոշման ընդունումն այլ իրավական ակտերում  փոփոխություններ կամ լրացումներ չի առաջացնում:

ՏԵՂԵԿԱՆՔ

<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>> Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում եկամուտների նվազեցման կամ ծախսերի ավելացման մասին 

<<Հայաստանի Հանրապետության մշակութային տարածքների ճանաչման չափորոշիչները և մշակութային տարածքների ցանկը հաստատելու մասին>> Հայաստանի Հանրապետության կառավարության որոշման ընդունումը 2011 և 2012 թվականների Հայաստանի Հանրապետության պետական բյուջեում ֆինանսական եկամուտներ և այլ ծախսեր չի առաջացնում:

ԱՄՓՈՓԱԹԵՐԹԻԿ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒԹԱՅԻՆ ՏԱՐԱԾՔՆԵՐԻ

ՃԱՆԱՉՄԱՆ ՉԱՓՈՐՈՇԻՉՆԵՐԸ ԵՎ ՄՇԱԿՈՒԹԱՅԻՆ ՏԱՐԱԾՔՆԵՐԻ ՑԱՆԿԸ

ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ

ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը /ստացման ամսաթիվը/
	Առարկության, առաջարկության բովանդակությունը
	Եզրակացությունը

	ՀՀ էկոնոմիկայի նախարարություն

24. 11. 2011 թ. N 01/15.2/6585-11 գրություն
	Նախագծի վերաբերյալ առարկություններ և առաջարկություններ չունի:
	

	ՀՀ ֆինանսների նախարարություն

28. 11. 2011 թ. N 4/4.3-2/88111-11 գրություն
	Նախագծի վերաբերյալ առարկություններ չունի` պայմանով, որ այն չի առաջացնի ՀՀ պետական բյուջեից լրացուցիչ հատկացումների անհրաժեշտություն:
	Ընդունվել է: Նախագիծը ՀՀ 2012 թ. պետական բյուջեում լրացուցիչ հատկացումների անհրաժեշտություն չի առաջացնում:  

	ՀՀ տարածքային կառավարման նախարարություն

28. 11. 2011 թ. N 01/16/7559-11 գրություն
	Նախագծի վերաբերյալ առաջարկություններ և առարկություններ չկան:


	

	ՀՀ արդարադատության նախարարություն 

16. 12. 2011 թ. N 01/8051-11 գրություն
	1. Նախագծում «Ա» տառն անհրաժեշտ է փոխարինել «Ն» տառով` նկատի ունենալով նախագծի նորմատիվ բնույթը՝ համաձայն «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջների: Նույն դիտողությունը վերաբերում է նաև նախագծով հաստատված հավելված թիվ 1-ին: 

2. Նախագծով հաստատված հավելված թիվ 2-ում «2010» թիվն անհրաժեշտ է փոխարինել «2011» թվով: 
	Ընդունվել է: 

Ընդունվել է:


ՀՀ մշակույթի նախարար 



Հասմիկ Պողոսյան






